
2011 թվականի    -ի      N   - Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2010  ԹՎԱԿԱՆԻ  ԴԵԿՏԵՄԲԵՐԻ 23-Ի  N 1748-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ
«Իրավական ակտերի մասին» Հայաստանի Հանրապետության  օրենքի 70-րդ հոդ​վածի 5-րդ մասին համապատասխան Հայաստանի Հանրապետության կառավա​րությունը
                                                                                                                   ո ր ո շ ու մ   է.
1. Հայաստանի Հանրապետության կառավարության 2010 թվականի դեկտեմ​բերի 23-ի «Հայաստանի Հանրապետության 2011 թվականի պետական բյուջեի կա​տա​րումն ապա​հո​վող միջոցառումների մասին» N 1748-Ն որոշ​​ման մեջ կատարել փոփոխություններ՝ համա​ձայն N 1 և N 2  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվա​նից:

	ՀԻՄՆԱՎՈՐՈՒՄԸ
«ՀՀ  ԿԱՌԱՎԱՐՈՒԹՅԱՆ  2010  ԹՎԱԿԱՆԻ  ԴԵԿՏԵՄԲԵՐԻ 23-Ի  N 1748-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.
	Անհրաժեշտությունը. ՀՀ կառավարության վերը նշված որոշման նախագծի ըն​դունումը պայմա​նավորված է ՀՀ 2011 թվականի պետական բյուջեի եռամս​յակա​յին ծրագրային ցուցանիշների ճշգրտման անհրաժեշտությամբ

	2.
	Ընթացիկ իրավիճակը և խնդիրները. Հայաստանի Հանրապետության 2011 թվա​կանի պետական բյու​ջեի կատարման ս.թ. 9 ամսվա եռամսյակային համամաս​նու​թյուն​​նե​րով նախատեսված է ս.թ. 3-րդ եռամսյակում Եվրամիությունից ստանալ շուրջ 10.5 մլրդ դրամի չափով պաշտոնական դրամաշնորհ և 19.5 մլրդ դրամի չափով վարկ (Մակրոտնտեսական աջակ​ցության դրամաշնորհի և վարկի հերթա​կան մասնա​բաժինները): Սակայն, ըստ ստացված տե​ղե​կատ​վության դրանք ս.թ. 3-րդ եռամսյակում չեն ստացվելու: Ուստի, դրանով պայմա​նա​​վոր​ված ան​հրաժեշտու​թյուն է առաջացել ճշգրտե​լու ՀՀ 2011 թվականի պետա​կան բյու​ջեի եռամս​յակա​յին ծրագրային համապատասխան ցուցանիշները: 

	3.
	Տվյալ բնագավառում իրականացվող քաղաքականությունը. Նախագիծը չի նե​րա​ռում բնագավառում իրականացվող գործող քաղաքականության փոփո​խություն: 

	4.
	Կարգավորման նպատակը և բնույթը. Նախագծի նպատակն է ճշգրտել ՀՀ 2011 թվա​կանի պետական բյուջեի եռամսյակային ցուցանիշները` ս.թ. 9 ամսում չստաց​վող պաշտոնական դրամաշնորհի և վարկի գումարները 4-րդ եռամսյակ տեղա​շարժելու և այդ գումարների չափով ս.թ. 9 ամսվա ծախսերի ֆինանսա​վոր​ման աղբ​յուր  պետական բյուջեի ժամանակավոր ազատ միջոցները սահմա​նելու եղանակով: 

	5.
	Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ ֆինանսների նախարարության կողմից և նախագծի մշակման գործընթացում այլ ինստիտուտներ և անձիք չեն ներգրավվել:

	6.
	Ակնկալվող արդյունքը. ՀՀ 2011 թվականի պետական բյուջեի եռամսյակային ծրագրային ցուցանիշներ

	2) Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքը

	
	ՀՀ կառավարության վերը նշված որոշման նախագծի ընդունումը ՀՀ 2011 թվականի պետական բյուջեի եկամուտների և ծախսերի փոփոխություն չի առաջացնում:

	3) Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Վերը նշված որոշման նախագծի ընդունումն այլ իրավական ակտերում փոփո​խությունների կամ լրացումների անհրաժեշտություն չի առաջացնում:

Նախագծի մշակման համար կիրառված իրավական ակտերն են` «Իրավական ակտերի մասին» ՀՀ օրենքը, ՀՀ կառավարության 2010 թվականի դեկտեմբերի      23-ի N 1748-Ն որոշումը:

	4) Պետական բյուջեում ազդեցության գնահատական

	
	Սույն նախագծի դեպքում կիրառելի չէ:

	5) Հասարակության մասնակցության մասին տեղեկանք

	
	Հասարակությունը սույն որոշման նախագծմանը չի մասնակցել:

